
Landa-Garapena eta Ingurumena Sailak hitzarmen bat sinatu du zazpi udalekin ura aurrezteko eta ibaien egoera hobetzeko asteazkena, 2010.eko urtarrilak 13
Ekimen hori Sud´eau europar proiektuan bilduta dago, jarduerak finantzatzen dituena 100.000 eurorekin 

Landa-Garapena eta Ingurumena Sailak, CRANAren bidez (Nafarroako Ingurumen Baliabideen Zentroa), lankidetzako hitzarmenak sinatu ditu zazpi udalekin (Bera, Tafalla, Gares, Milagro, Aranguren, Buñuel eta Ribaforada), 2010. urtean uraren eta ibaien kudeaketa iraunkorrari buruzko jarduerak burutzeko. Ekimena Sud´eau europar proiektuan bilduta dago, jarduera horiek 100.000 eurorekin finantzatzen dituena. 

Aipatutako hitzarmenak gaur goizean sinatu dira CRAMAren egoitzan eta bertan, ondokoek hartu dute parte: Andrés Eciolaza Carballo, Nafarroako Gobernuko Ingurumen eta Uraren zuzendaria eta CRANAko presidentea, eta udalerrietako alkateek. Halaber, Javier Asín ere bertan izan da, ingurumen baliabideen zentroko zuzendari nagusia. 

Aipatu bezala, hitzarmenaren helburua da sinatu duten udalerriek praktika egokiak burutzea, udal instalazioetan ura aurrezteko eta ibaiak berreskuratzeko, era horretan, horien egoera hobetzeko. Helburua da, ekintza horiek erreferentzia bihurtzea bestelako udalerrietan burutu ahal izateko eta aurrerapena izatea Uraren Direktiba Markoaren aplikazioan, hori baita erkidegoko markoa ibaiak babesteko eta kudeatzeko.

Zehazki, ura aurrezteko, udal eraikin eta instalazioetan uraren ingurumen auditoriak egingo dira (igerilekuak, lorategiak, kiroldegiak…), era horretan, uraren ihesbideak eta kontsumo handiena duten guneak identifikatzeko, eta aurrezte-neurriak ezartzeko. Udal eraikin eta instalazioen egoera ebaluatuko da eta ondoren, horri zuzendutako jarduera-plana egingo da. Ibaiei dagokienez, ur espazioen egoeraren diagnostikoa egingo da eta aukerazko esku-hartzeak planteatuko dira espazio horiek eraberritzeko eta berreskuratzeko, eta hala badagokio, zonalde horiek errebalorizatzen dituzten aisialdiko erabilerak bilduta. Egindako ekintza guztiak partaidetza, informazio eta sentsibilizazio prozesuen laguntza izango dute.
Jarduerak udalerrika
Bera, Tafalla, Milagro eta Garesen, ingurumen auditoriak eta esku-hartzeak egingo dira ibaietan. Arangurenen, berariazko esku-hartze azterketa egingo da ur espazioan; izan ere, udalerri hori aitzindaria da udal instalazioetan ura aurrezteko neurriak abian jartzean.

Bestalde, Buñuel eta Ribaforadan, uraren ingurumen auditoriak garatuko dira kirol instalazioetan. Bi udalerri horiek partaidetzako prozesu batean murgilduta daude -Sud´eau proiektuan sustatutakoa eta Nafarroako Gobernuko Ingurumen eta Uraren Zuzendaritza Nagusiak lagundutakoa-, Ebro ibaiaren uholdeek eragindako kaletak aurreikusteko esku-hartzea aukeratzeko.
Sud´eau proiektua
Sud´eau proiektuaren helburu nagusia ondokoekin zerikusia duten tokiko eta eskualdeko ekimenak sustatzea da: uraren kudeaketa eta erabilera iraunkorra, kutsaduraren prebentzioa eta berrerabilera, uren eraberritzea, aisialdiko erabilerak eta uholdeen prebentzioa. Proiektu horretan Europako hego-mendebaldeko lurraldeek hartuko dute parte: Kantabria, Nafarroa, Katalunia, Gaztela eta Leon, Midi Pyrenees (Frantzia), eta Oporto (Portugal). Horretarako, 2.163.000 euroko aurrekontua du, eta horietatik, 405.000 euro Foru Erkidegoari dagozkio.
Sud´euau europar proiektuaren oinarria Uraren Direktiba Markoan datza: alde batetik, ingurumenekoa, ibaietako uren egoera ekologikoa lortzeko asmoa duena; bestetik, alderdi ekonomikoa, uraren erabilera iraunkorra bermatzeko kostuak berreskuratuta eta eskaria kudeatuta; eta azkenik, gizarte mailakoa, uraren planifikazioan eta kudeaketan herritarren partaidetza sustatzeko, era horretan, gai horrekiko ingurumen sentsibilizazioan jarduteko.

Uraren Direktiba Markoak Europako urak eta horien ezaugarriak zehazten ditu, arro eta kokapen hidrografikoen arabera; halaber, ur-masa bakoitzerako kudeaketa-planak eta neurri egokien programak biltzen ditu.

